MENSAHE
SA OKASYON NG PAGLILIPAT-HIMLAYAN NG KALANSAY NINA DON PACIANO RIZAL, JOSEFA RIZAL AT TRINIDAD RIZAL SA MUSEO NI DON PACIANO SA LOS BAÑOS, LAGUNA. 29 DISYEMBRE 1988.

Mga Kaibigan:


Ang mga labi nina Don Paciano Rizal at ng kanyang mga kapatid na sina Josefa Rizal at Trinidad Rizal ay ilalagak (inilagak) natin ngayon sa kanilang pangwakas na himlayan. Masasabi sa masagisag na pamamarirala ng ito ng kanilang kahuli-hulihang pagbalik o pag-uwi sa ‘lupang hinirang’ mula sa magulong paglalakbay sa buhay.


Kapuri-puri ang ginawa ng Order of the Knights of Rizal na pagtitipon sa isang mausoleo ng mga kalansay ng tatlong magkakapatid na kaanak ng Martir ng Bagumbayan. Ito’y pagpapahalaga sa isang ugali n gating mga ninuno na pagsama-samahin sa isang lugar, hangga’t maaari, ang puntod ng nagsisibuo ng isang mag-anak. Nasasaksihan din natin sa pangyayaring ito ang manipestasyon ng matibay na pagsasamahan ng pamilyang Rizal. Kung di nga lamang namukud-tangi sa kadakilaan ang kapalaran ni Jose Rizal, disin sana’y kasama rin siya sa isang simbolikong ‘tahanan’, katulad nito.

Karapat-dapat lamang ipangalan kay Don Paciano Rizal ang mausoleong ito sapagkat gumanap siya ng napakahalagang papel sa buhay ng kanyang nakababatang kapatid na si Jose Rizal, ang pinakadakilang Bayani ng Lahi. Sa labing-isang supling nina Francisco Mercado Rizal at Teodora Alonzo Realonda ay pangalawa sa pinakamatanda c Paciano at pampito si Jose. (Ang magkakapatid: Saturnina, Paciano, Narcisa, Olympia, Lucia, Maria, Jose, Concepcion, Josefa, Trinidad at Soledad).


Sampung taon ang katandaan ni Paciano sa kanyang kaisa-isang kapatid na lalaki. Si Paciano ay nag-aaral din sa Maynila. Bilang pangalawang ama sa posteridad ng dakilang tulang kinapapalooban ng pinakadakila’t pinakabanal na sentimyento ni Gat Jose Rizal.


Upang higit ninyong mapahalagahan ang malaking paggalang at lubos na pagtitiwala ni Jose kay Paciano, sinisipi ko ang sulat ng una sa huli na nasa orihinal na wikang Kastila:


Minamahal kong Kapatid:

Apat na taon at kalahati nang hindi tayo nagkikita ni nagbabalitaan man lamang. Ito’y hindi nangangahulugang kasalatan ng pagmamahal natin kapwa kundi sapagkat an gating mga damdamin, nagkakaunawaang mabuti, at hindi na lubhang kailangan ang tayo’y magkausap upang magkaunawaan.

Ngayong ako’y malapit nang mamatay, at sa iyo ko na lamang inihahandog ang aking mga huling taludtod, upang sabihin sa iyo kung gaano ang aking kalungkutan na iwan kang mag-isa sa buhay sa pagbabalikat sa mga bagay-bagay hinggil sa ating pamily at matatanda nang mga magulang.

Naisip ko ngayon ang lahat ng iyong pagsisikap upang ako’y mabigyan ng karera; naniniwala akong kailanma’y hindi ko tinangkang aksayahin ang aking panahon. Kapatid ko, kung ang bunga ay naging mapait, ang magkagayon ay hindi ko kasalanan; kundi kasalanan ng mga pagkakataon. Batid kong malaki ang iyong dinanas na pagtitiis alang-alang sa akin, ikinalulungkot ko!
Tinitiyak ko sa iyo, kapatid ko, na ako’y walang kinalaman sa krimeng rebelyong ibinintang sa akin. Kung ang mga unang sinulat ko’y naging dahilan ng mga ito, hindi ko lubusang ipagkakaila; ngunit akala ko’y “nahugasan” ko na ang aking sarili sa pagkakapagpatapon sa akin.

Sabihin mo sa ating amang naaalala ko siya at kung paano ko siya inaalala! Naalala ko ang pagmamahal niya sa akin sa aking buong kabataan. Ihingi mo ako sa kanya ng kapatawaran sa mga sakit na (di-sinasadyang) idinulot sa kanya.

Ang nagmamahal mong kapatid,

Jose Rizal 

At sa pagkakahimlay nina Paciano, Josefa at Trinidad ay bayaan ninyong kalbitin ko ang bagting ng kudyapi ni Jose Rizal sa huling estropa ng kanyang “Mi Retiro” (“Ang Aking Kinalitpitan”):

Sa tabi ng isang pasigang maluwang
na may mala-gabok na kabuhanginan,

sa paa ng bundok na nababalutan 

ng isang talukbong na kulay lungtian,

himpilang sarili’y aking natagpuan

doon sa mayabong niyang kakahuyan;

sa kanyang malilim naming kagubata’y

ang lubhang panatag na katahimikan,

pahingahan na rin ng aking isipan,

at pananahimik ng sakit kong taglay.


Ulinigin ang mga huling pintig ng puso ni Jose Rizal sa kanyang “Ang Aking Huling Paalam.”

Inihahandog ko nang ganap na tuwa

Sa iyo ang buhay na lanta’t aba

Naging dakila ma’y iaalay rin nga

Kung dahil sa iyong ikatitimawa.

………………………………………

Ang mga nasa ko mulang magkaisip

Magpahanggang ngayong maganap ang bait,

Ang ikaw’y makitang hiyas ng marikit 

Ng dagat Silangan na nakaliligid.

……………………………………….

Sintang Pilipinas, lupa kong hinirang,

Dusa ng dusa ko, ngayon ay pakinggan,

Huling paalam ko sa iyo’y iiwan

Ang lahat ng lalong inirog sa buhay.

……………………………………….

Ako’y yayaon na sa baying payapa

Na walang alipi’t punong mapang-aba,

Doo’y di nanatay ang paniniwala

At ang naghahari’y Diyos na dakila.


Sina Don Paciano Rizal, mga magulang at mga kapatid ay bahagi ng imortalidad ni Jose Rizal.


Kung kinikilala nating ang apoy at ilaw ng buhay at kamatayan ni Jose Rizal, ang apoy na nagbigay liwanag sa pagsilang ng atin bayan at nagilaw ng ating kalayaan, dapat na rin nating kilalanin si Paciano Rizal, na siyang nag-alaga at nag-palakas sa apoy na ito.


Sa katatapos lang na research na ipinagawa ni Senador Shahani tungkol sa kaugalian ng Filipino, nakatakda doon na ang pagmamahal ng Filipino sa kaniyang pamilya, hindi lang sa kanyang magulang at anak, kundi din sa kaniyang mga tiyo, tiya, lolo, lola, apso, at katangi-tangi.


Ngayon umaga nasasaksi natin itong katangiang pagkakaisa ng familia, ang bigay alay ng mga apo at apo sa tuhod at apo sa talampakan sa kanilang lolo at lola. Ngunit ito ay hindi isang pangkaraniwan pamilya. Ito ay ang pamilya ni Jose Rizal.


At dahil ditto sina Lolo Pacaino, Lola / Sepa at Lola /Trining ay dapat angkinin, hindi lamang ng kanilang mga apo, kundi na rin ng buong bayan ng Filipinas. Ang dahilan nito ay maliwanag sa akin: Kung si Rizal sa kaniyang buhay, sa kaniyang kaisipan, sa kaniyang mga nobela at iba pang kasulatan, at lalo na sa kaniyang kamatayan, ay naging tunay na ama n gating bayan Malaya, si Don Paisano naman, bilang kapatid na matanda, bilang kuya ni Jose Rizal na nabigay payo, tulon, at nagpa-aral sa kaniya, at sa madaling salita tumayo na parang ama na rin niya dahil sa edad at sakit ng kanilang ama ay; sana rin dapat makilala ng bayan na bilang lolo na rin nila.

